
          Адамзат баласы ең алғаш қоныстана бастаған жерлер бар, бірақ олардың көпшілігі бүгінде жер бетінен жойылып кетті десек те болады. Археологиялық қазба жұмыстарының нәтижесінде табылып жатқан аймақтардың тек өз дәуірінің тарихынан сыр шертіп, қазіргі заманнан қол үзгендері көп. Бірақ әлі күнге дейін адамдар тұрып жатқан қалалардың көбі өздерінің мыңжылдық тарихымен мақтана алмайды. Алайда, күн өткен сайын азайып келе жатқанына қарамастан, әлі күнге дейін сан ғасырлық тарихын сақтап, адамдарға  тұрақты мекен болып келе жатқан қалалар да бар. Назарларыңызға жер бетіндегі мыңжылдықтарға созылған хронологиясына қарамастан, осы күнге дейін адамдар тұрып жатқан ең көне қалалардың  үштігін  ұсынамыз. 
1. Иерихон, Палестина. Адамдар алғаш б.з.д.  9000 жыл бұрын қоныстана бастаған.  Иерихон – әлемдегі ең көне қала. Бірнеше империялар мен патшалықтардың құрылып, жойылуына қарамастан бұл қалада әлі күнге дейін адамдар өмір сүріп келеді. Көне замандарда Иерихон – сауда мен жер өңдеудің орталығы болған ең көркем қаланың бірі. Оны "Пальмалар қаласы" деп те атайды. Тіпті бұл қаланың атауы Інжілде де бірнеше мәрте аталады. Қазіргі таңда  қалада небәрі  20000 тұрғын ғана қоныстанған. 
2. Дамаск, Сирия. Дамаскіде б.з.д.  6300 жылдан бері адамдар өмір сүріп келеді Қаланың негізін қалаған арaмейлер болатын. Олар сол кездің өзінде-ақ каналдар жүйесін құрастырған, сол каналдар әлі күнге дейін пайдаланылып келеді. Осыдан 6300 жыл бұрын адамдар алғаш қоныстана бастаған, ал б.з.д. 2000 жылдарда үлкен қалаға айналды. Өзінің тарихында Дамаск бірнеше империяның құрамында болды. Оны бірнеше рет қиратып, қайта салған болатын. Бүгінде қала Сириядағы екінші үлкен қала болып табылады және 1,75 миллион тұрғыны бар. 
3. Библос немесе Библ, Ливан. Б.з.д. 5000 жыл бұрын адамдар қоныстана бастаған. Көне замандардағы ең ірі сауда орталықтардың бірі болған. Осы қала арқылы шарап, зәйтүн майы, көбіне папирустар тасымалданған. Осы қаланың атынан еуропалық тілдерге "библио" сөзі енген. Библдің бүгінгі күнде 30 000 тұрғыны бар. 
"The Qazaq Times" 
1. Көне қала сөзіне мәндес сөз:

А) ескі қоныс

В) ежелгі шаһар

С) бұрынғы кент

D) ескі қалашық

Е) көне елді мекен

2.  Омоним болмайтын сөз:

А) қазба

В) қала

С) зәйтүн

D) тұрғын

Е) сайын
Тараз қаласы: тарихи тағылым

1. 2002 жылы Тараз өзінің 2000 жылдығын атап өтті. Орта ғасырларда Тараз Ұлы Жібек Жолының бойында орналасқан қалаларының бірі болған. Ескерткіштердің түгелдей жойылғанына қарамастан көп жылғы археологиялық жұмыстардың нәтижесінде көне және орта ғасырдағы Тараз өмірінің әртүрлі кезеңдерін сипаттайтын елеулі материалдар жинақталған. Қалаға ең бірінші келгендер –  Ферғана алқабының соғдылары болған. 1997 жылынан бастап тарихи атауы қалаға қайтарылды. 2002 жылы Тараз өзінің 2000 - жылғы мерейтойын атап өтті. Орта ғасырларда Тараз Ұлы Жібек Жолының бойында орналасқан қалаларының бірі еді. Әсіресе Қарахан дәулеті кезінде гүлденген. ХІХ ғасырда Әулие-Ата Қоқан қамалы еді. ХІХ ғасырының 60-шы жылдарында Ресей империясының құрамына кірген. Кеңес Одағы кезінде Жамбыл облысының орталығы болды. 
 Тараз қаласында Айша Бибі, Бабаджа хатун,  Қарахан, Тектұрмас кесенелері, Нәметбай мешіті және орта ғасырлық монша орналасқан. Қалаға көп деген өзіміздің және шетел туристері осы кесенелерді көруге асығады.

2. Тараз шаһары тарихи оқиғаларға бай. Бұл қала, Таластан бастап, Наманган, Йени-Тараз, Әулие-ата, Мирзоян,  Жамбыл, болып аталды. Киелі топырақта б.э. І ғасырында көшпенді халықтар өмір сүрген. Әйгілі ғалым В. Бартольдтің зерттеуіне сүйенсек, Тараздың іргесі б.э.д. қаланған. Сырдария мен Талас өзендерінің маңында б.э.д. 1 ғасырда 600 000-нан астам қаңлы тайпасы қоныстанған. Олар Жетісулық үйсіндермен жауласып, нәтижесінде ғұндармен бірігіп одақ құрған. Бұл оқиғаға Л.Н. Гумилевтің «Б.э.д. 36 жылдағы Таластағы соғыс» дерегі дәлел.  Чжи-Чжи Талас бойында қалып, ұлы кент құрады. Екі жыл бойы соғылған қала мықты бекініс болып шықты. Дуалы екі қабаттан тұрды – сыртқы қабаты ағаш, ішкі қабаты лайдан соғылған. Кейбір деректерде, Талас деп атанған шаһардың соғылуына Марк Крассаның бүлінген армиясынан қалған Римнің легионерлері де жұмыс істеген деп көрсетілген.

Тараз еліміздің тарихында зор маңызға ие болуы ХV ғасырдың орта тұсына Қазақ хандығының іргесі қалану кезеңіне тұспа-тұс келеді. Хижраның 870 жылы, 1465-1466 жылдар Қазақ хандығының құрылған кезі болып қабылданған. Мұхаммед Хайдар Дулати өңір – Моғолстан хандығының батыс шеті болғандығын айтып, оны Иса Бұға ханның Жәнібек пен Керей сұлтандарға үлеске берілгендігін айтады. Жаңадан қаланған Қазақ хандығына бұл аймақ  өте қолайлы мекен болды. Өзбек ұлысын билеуші Әбілқайыр хан қаза болып, оның құрамындағы қазақ тайпалары Жәнібек пен Керей басқарған хандыққа біржола өте бастайды. Алғашында жаңа хандық өзбек-қазақ елі деп аталады.

Орта ғасырда қала Тараз деген атауымен әйгілі болды. Өткен ғасырдың отызыншы жылдарының ортасында Әулие-ата қаласы Мирзоян болып аталды, содан соң ХХ ғасырдың Гомері атанған жыр алыбы Жамбыл ақынның атымен аталды. Тарихи атауы 1997 жылынан бастап қалаға қайтарылды.  Қазақстан тәуелсіздігін алған соң Жамбыл облысының әкімшілік орталығы, тарихы бай көне шаһар туристік орталық болып өркендеді.

Бүгінгі Тараз
Тарихы мол қала бүгінде Жамбыл облысының орталығы болып табылады. Халық саны – 350 000 адамға жуық. Тараз қаласының халық санының 70% қазақтар. Қалада орыс, корей, өзбек, түрік, татар, неміс, күрд, қырғыз, дүнген, қырғыз, грек, ұйғыр ұлт өкілдері тұрады. Облыстың айтарлықтай аумағын Бетпақ-Дала және Мойынқұм алады. Оңтүстік-батыс пен оңтүстік-шығыс шеті таулармен шектелген. Сондай-ақ, мұнда Қарахан, Айша бибі, Бабаджа Хатун, Дәуітбек, Тектұрмас т.б. кесенелері, Мыңбұлақ сквері, Достық үйі, «Көне Тараз» тарихи-мәдени орталығы, Қазақ хандығының 550 жылдығына арналған монумент, Бақылау мұнарасы, т.б. әлем және республикамызға танымал жәдігерлер мен орындар бар.

1. Тараздың Кеңес Одағы жаңадан орнаған кездегі атауы:

А) Талас

В) Наманган 

С) Иени-Тараз

D) Жамбыл
E) Әулие-Ата

2. Үйсіндермен жауласып, ғұндармен одақ құрған тайпа:

А) соғды

В) қазақ

С) өзбек

D) қаңлы

Е) ұйғыр

3. ХІХ ғасырда қала  ... еді.

А) Қазақ бекінісі

В) Қоқан бекінісі

С) Қазақ қамалы

D) Қоқан қамалы

Е) Наманган қаласы

3. Дуал сөзінің мағынасы:

А) қабырға

В) ағаш қамал

С) бекініс

D) қоршау

Е) кереге 

4. Ырықсыз етісті табыңыз.

А) істеген

В) атанды

С) өркендеді

D) қайтарылған

Е) орналасқан

5. Түбір есім сөзден жасалған етістікті көрсетіңіз.

А) соғылған

В) жойылған

С) қаланған 

D) өркендеген

Е) жинақталған 

6. Кірме сөзді көрсетіңіз.

А) тайпа

В) қала

С) қамал

D) дуал

Е) жәдігер

6. Тараз қаласының алғашқы тұрғындары:

А) Рим легионерлері

В) Ферғаналық өзбектер

С) Ферғана соғдылары

D) Қаңлылар

Е) Жетісу үйсіндері
Күлтегін жазуы — ежелгі түркі жазба ескерткіші

Моңғолиядағы Қарабаласаған қаласының қираған орнынан солтүстікке қарай 40 км жерге, Орхон өзені бойындағы Эрдени Цзу монастырының (ҮІІІ ғасыр) жанына орнатылған. Ескерткіштің биіктігі 3,15 м., ені 1,34, қалыңдығы 0,41 м. Тас бағана бес бұрышты қалқан тәрізді, қырларында айдаһардың суреттері мен қаған таңбалары бейнеленген. Күлтегін ескерткіші туралы алғашқы мәліметтер ХІХ ғасырдағы батыс зерттеушілерінің еңбектерінде жариялана бастады. Екі құлпытастағы құпия жазуларды түркітанушылар көпке дейін оқи алмай келді. Ғалымдар арасында тастағы белгісіз жазуларды көне кельт, гот, грек, славян, Скандинавия, финн, тіпті моңғол немесе қалмақ жазулары деген тұжырымдар болды. 1893 жылы 25 қарашада Дания ғылым академиясының мәжілісінде В.Томсен Орхон жазба жәдігерлерін оқудың кілтін тапқандығын әрі оның көне түркі тілінде жазылғандығын, алдымен оқыған сөздері «тәңірі» және «түрік» деген сөздер екенін жариялады. Содан кейін академигі В.В.Радлов мәтінді тәржімалады. Осы зерттеулерден кейін құлпытастарға қашалған жазулар Күлтегін батырдың ерлік істері туралы қаhармандық дастан екендігі белгілі болды. В.Радлов, С.Е.Малов, қазақ ғалымдары С.Аманжолов, Ғ.Айдаров, Қ.Өмірәлиев, т.б. түркітанушылар Орхон жазба жәдігерлерінің түркі тіліндегі мәтінін оқып, оны тілдік, әдеби, тарихи тұрғыдан зерттеді. И.В.Стеблева Орхон жазбаларын тұңғыш рет көркем туынды, поэзиялық шығарма ретінде қарастырса, оның қазақ әдебиетіне ықпалын алғаш рет М.Жолдасбеков ғылыми тұрғыдан негіздеді. Күлтегін қабіріне қойылған екі ескерткіштің бірі ғылымда «кіші жазу», ал екіншісі «үлкен жазу» деп аталып кеткен. Бұлардың әрқайсысын түркі елінің даңқты әскери қолбасшысы Күлтегіннің жауынгерлік жорықтарын мадақтап, жырлауға арналған қаhармандық дастандар деуге болады. Күлтегін батыр жайындағы бұл екі дастанның да авторы – өз дәуірінің аса дарынды ақыны, көрнекті қоғам қайраткері Иоллығ тегін (ҮІІІ ғасыр). «Күлтегін» (кіші жазу) жыры әрқайсысы өз алдына дербес әрі сюжеттік жағынан бір-бірімен тығыз байланысты сегіз топтамадан тұрады. Әрбір топтама – мазмұны жағынан бір-бір хикая. Оның бірінші топтамасы – қағанның өз халқына айтқан үндеуі; екіншісі Түрік қағандығы жерінің кеңдігін суреттейді; үшіншісі түркілердің әскери жорықтарын жыр етеді; төртіншісі көршілес табғаш халқының қастандық әрекеттері туралы әңгіме; бесіншісі табғаштармен қарым-қатынас түркілерге ажал қатерін төндіретіні жайында; алтыншысы түркі халқының көреген емес екені туралы; жетіншісі түркі халқының даңқын көкке көтерген Білге қаған жөнінде; сегізінші топтама осы ескерткіш-жырды жазуға себеп болған жайттарды баяндауға арналған.

Ежелгі түркі поэзиясына тән дәстүр бойынша, осындай әрбір топтаманың өзі міндетті түрде мынадай үш бөліктен тұратын болған:

1. оқиғаның басталуы;

2. оқиға желісінің біртіндеп ұлғая түсуі;

3. осы топтамада айтылуға тиісті ой-пікірдің түйіні.

«Күлтегін» жырының кіші жазуындағы екінші топтаманың алғашқы үш жолы Білге қағанның түркі халқына айтқан үндеу сөзі, одан кейінгі төрт жол өлеңде Түрік қағандығы жерінің ұланғайыр кең екендігі, одан кейінгі екі жол осы топтаманың түйіні – түркі елінің жері мол, ал халқы көп екендігін баяндауға арналған. «Күлтегін» жырының үлкен жазуы көлемі жағынан 428 өлең жолынан тұрады (құлпытастағы руналық жазу бойынша есептегенде 53 қатар). Бұл жыр дербес алты хикаядан, яғни алты оқиғадан құралған. Бірінші хикая – түркі халқының ұлы ата-бабалары туралы; екінші хикая – түркілерді табғаштардың бағындырып алғаны жөнінде; үшінші хикая – Елтеріс қағанды сипаттауға арналған; төртінші хикая – Қапаған қаған туралы; бесінші хикая – Білге қаған жайлы; алтыншы хикая – Күлтегін туралы.
1. Күлтегін батыр туралы каһармандық жырлардың саны

А) сегіз

В) үшеу

С) екеу

D) бесеу

E) біреу 

2. «Күлтегін» жырын алғаш аударған түркітанушы ғалым

А) В.Томсен

В) В.Радлов

С) А.Аманжолов

D) Ғ.Хайдаров

E) И.Стеблева 

3. «Күлтегін» жырын алғаш рет көркем туынды деп таныған ғалым

А) В.Томсен

В) С.Малов

С) Қ.Өмірәлиев
D) И.Стеблева 

E) М.Жолдасбеков 

4. «Күлтегін» туралы дастандардың қайсысы алты хикаядан құрылған?

А) кіші жазу

В) үлкен жазу

С) бірінщі топтама

D) екінші топтама

E) соңғы топтама 
5. Білге қаған туралы сипаттама ... да кездеседі.

А) кіші жазуда

В) үлкен жазуда

С) бесінші хикаяда

D) екі дастанда 

E) жетінші топтамада 

6. «Қаған» сөзі ... сөзге жатады.

А) неологизм

В) ескі
С) тарихи

D) жаргон

E) синоним
7. Құлпытастың жазуы ... жазу болып табылады.

А) тарихи

В) шағатай

С) белгісіз

D) руналық

E) көне жыр

8. Жыр-ескерткіштің мазмұны ... туралы.

А) қазақ тарихы 

В) түрік тарихы

С) түрік халқы

D) түркі халқы

E) қазақ халқы

1- тапсырма. Мәтінді көшіріп жазыңыз.

2- Тапсырма. Мәтіннің әрбір нұсқасына мазмұнына қарай тақырып қойыңыз. 

ШАЙТАНКӨЛ (І нұсқа)

Баяғыда бір байдың Сұлушаш деген қызы болыпты. Байдың есігінде жүрген Тезек деген құлы Шұнақ деген күңімен қосылып, одан Алтай туады. Ол ер жетіп, Сұлушаш екеуі бір- бірін сүйеді. Бірақ бай қарсы болады. Алтайдың Қайсар деген досы, Сұлушаш үшеуі елден қашады. Олар Қарқаралының маңайындағы Жиренсақал деген жерді мекендейді. Сол жерде аң аулап, құс ұстап, күндерін көреді. Бір күні Алтай құс аулап жүріп, құзға кездеседі. Сол құзға бүркіт ұя салған екен. Алтай одан бүркіттің балапанын алмақшы болады. Бірақ жолы бол​май шыңырауға құлайды. Сұлушаш Тескен таста сырнай тар​тып отырады. Біраздан соң артынан ырылдаған дауыс естіледі, қараса артында арыстан тұр екен. Содан қорыққаннан көлге құлап өледі. Қайсар Сұлушашты іздеп осы жерге келсе, көлдің бетінде қыздың көйлегі, тақиясы жүзіп жүреді. Ол да сол көлге құлап өледі. Содан кейін бұл көл «Шайтанкөл» атаныпты.  

ШАЙТАНКӨЛ (ІІ нұсқа)
Ерте уақытта екі жолаушы Қарқаралының ну орманын ара​лап жүріп, бір маралға кез болыпты. Сол маралы өздерінің та​зыларын қосады. Содан әлгі маралды тазылар қуа жөнеледі. Екі жолаушы олай да ойлайды, бұлай да ойлайды. «Бұл не сұмдық? Сағым ба, шайтан ба?» деп таңырқап тұрғанда, иттердің дауы​стары естіледі. Ол дауысты қуып, екі жолаушы жобалап келсе, әлгіндегі марал бір көлшікке түсіп тұрған екен. Жаңағы марал​ды алып, ауылға аттанғалы жатып, «Бұл не зат, сағым ба, шай​тан ба?» деп ойлайды. Содан бері бұл Қарқаралы маңындағы «Шайтанкөл» атауы осыдан қалған екен.   
ШАЙТАНКӨЛ (ІІІ нұсқа)
 Бір күні кешке қарай тау басындағы көлге барса, дыбыс шығады, ағаш арасынан бақылап тұрса, адам бейнелі біреулер суға шомылып жүр екен. Егделеу еркек бейнелісінің барлығы: «Әплит, әплит» деп бәйек болып жүрген сияқты. Әлгілерге білгізбей, шегініп кетіп қалады. Ертесіне елсіз алаңға тағы келеді, сөйтсе әлгі ібілістер тағы шомылып жүр екен. Әйел бейнелі егделеу біреуіне: «Жәплит, жәплит» деп бәйек болып жүр екен. Сонда Жиренсақал әулие: «Бұл өсіп өнетін ібіліс екен ғой. Әплиті-әкесі, Жәплиті-шешесі ғой» деп шыдай алмай дұға оқып, айқайлап жіберіпті: «Малғұндар! Енді кездессеңдер, маймылға айналдырып жіберемін!» деп ақырған. Әулие одан кейін де көлге бірнеше рет барған және түнеген де екен, бірақ шайтандарды қайтып кездестірмеген. Содан кейін ол шағын көл «Шайтанкөл» атанып кеткен екен.  

ШАЙТАНКӨЛ (ІV нұсқа)
Баяғыда бұл көлді әулие мекендеген, суына беті-қолын жуған деп жұрт киелі су санапты. Жұма сайын қожа-молдалар бастаған байлар келген екен. Жағасында Құдайға арнап мал сойып, Құран оқытады. Шаншар ішінде Торсықбай дейтін қу болған. Бірде сол әлгіндей топтың үстінен шығады, құрбанға шалынған малдың мол етінен қарбыта асап, сары қымыздан сылқыта жұтармын деп жұтынады. Бірақ жуандар жыртық ша​панды кедейді табаққа жолатпайды. Бұған қорланған қу ішінен «тұра тұрыңдар, бәлем!» деп кете барады. Бір күні әлгілер көлдің басына тағы жиналады. Шартық қарын шүй желкелер мол табақты алдарына енді ала бергенде жақын жерден үрейлі үн шығады. Артынша тастардың бірінен сақалы сала құлаш, шашы жалбыраған бір мақұлық селтиіп шыға келеді. Үрейі ұшқан қожа-молдалар күбірлеп дұға оқиды, бірақ әлгі пәле тайсалмайды, дауысын құбылтып, құтырынып жақындай береді. Сол кезде қатты үрейі ұшқан бір бай орнынан ұшып тұрып, көзі алақтап: -Ойбай, шайтан!-деп төмен қарай зыта жөнеледі. Қорқып отырған жұрт орындарынан қопарыла тұрып, тым-тырақай қашады. Оларды шайтан боп үркітіп жүрген Торсықбай ешкі терісінен жасаған кепті шешіп тастап, «пісмілда» деп, жайрап қалған асты қолға алады. Содан бері әулиекөл осылай Шайтанкөл болып аталып кетіпті. Ал бұл туралы орыстар басқаша айтады. Бірде аңшылар атып алған бұғыны кейін бір айналып кеп алмақ боп осы Шайтанкөл жағасына қалдырады. Қайта келгенде көлді таба алмай: «Шайтан алғыр-ай, қайда кетті?»-деп іздесе керек. Бертінде шіркеудегі поп көлді бұрынғысынша атайық деп тақтайға жаздырып қойса, жұрт оны аулаққа лақтырып тастап, «Шайтанкөл» деп атапты.  

Барлық құқықтар қорғалған. inform.kz белсенді сілтемені пайдаланыңыз  

Шайтанкөл Қарқаралының ең құпия көлдерінің қатарында. Көлдің түбін осы күнге дейін ешкім көре алмаған деген пікірде жоқ емес. Көлді айнала жартасты жыралар мен ну орман қоршап тұр. Ал суы ашық көгілдір түсті. Бұл судың қашан, қалай пайда болғандығы жайлы нақты дерек жоқ. Бірақ, біршама ғалымдар жанартау атқылауы салдарынан осындай көл құрылған деуде. 

1. Мәтінге тақырып таңдаңыз.

А) Шайтанкөл – ғажайып көл

В) Шайтандар мекен еткен көл

С) Шайтанкөл туралы аңыз-әңгімелер

Д) Шайтан көл атауы туралы аңыз

Е) Шайтанкөлдің құпиясы туралы аңыз

2. Мәтіндердің қай нұсқасындағы аңыз көл атауына сай?

А) 1,2-нұсқа

В)1,3-нұсқа

С) з-нұсқа

Д) 1,4-нұсқа

Е) 3,4-нұсқа 

3. Есім сөзден жасалған етістік

А) жүзеді

В) болады

С) құлайды

Д) аттаныпты

Е) атаныпты
4. Көмекші есім қатыспаған қатар:

А) Қарқаралы маңайында

В) Көлдің жағасында 

С) Төмен қарай

Д)  Біраздан соң артынан

5. Егделеу сөзіне мәндес сөз:

А) Мосқалдау

В) Кәрілеу

С) Жасөспірім

Д) Балауса

Е) Бүлдіршін кез

6. Қатыстық сын есімді табыңыз. 

А) жыртық шапан

В) мол табақ

С) ну орман

Д) сары қымыз

Е) шашы жалбыраған 

Қазақстанда 48 мыңнан астам көл бар. Солардың ішінде өте құпия, аса ерекше бірнеше су айдыны бар. Мысалға, Павлодардың іргесінде «былқылдақ» деген көл бар. Сенесіз бе, су айдыны тұтас сынаптан тұрады, судың беті қоймалжың, былқылдап жатыр. КСРО кезінде қаладағы химиялық зауыт, отыз жыл бойына сарқындысын осында төккен. Содан «сынап-көл» пайда болған. Семей жақта да, осындай экологиялық көл бар. Жұрт оны «солярка-көл» атап кеткен. Тағы да сол, КСРО кезінде, дұрысы Одақ құлаған бетте, танк полкіне қажетті жағармай қоймасындағы 2 мың тонна солярканы әскерилер ешкімге бұйырмасын деп, сайға төккен де, Ресейге кеткен. Сол төгілген жанармайдан кішігірім көлшік пайда болған. Уақыт өте, жаңбыр, қар суымен араласып, солярка айдынның астына қарай батыпты. Беті кәдімгі ішуге жарайтындай су. Керек десеңіз балық жүзіп жүр. Бірақ, сол балық-бақа 2 жарым метр төмендесе бітті, сеспей қатады. Жақын маңдағы ауылдың жұрты, тракторына жағармай іздесе, қолына шланга ұстап, осы көлге жетіп келеді.  Нұрбек Бекбау. Күндіз кәдімгі көл, ал түнде....

1.  Көлдің «былқылдақ» аталу себебі ....

A) химиялық зауыт отыз жыл бойы солярка төккен

B) көлшік сайға төгілген жанармайдан пайда болған

C) жаңбыр мен қар суымен соляркамен араласуынан 

D) елімізде су айдынының өзіндік ерекшелігі бар көлдер бар

E) химиялық зауыттың сарқындысынан су айдыны сынапқа айналған

2. Экология сөзі  – ... сөз.

A) арго

B) жаңа 

C) термин 

D) кәсіби 

E)  тыйым

Айтпақшы, тағы бір көл бар. Ақтоғай стансасы мен Аягөздің арасында жатыр. Күндіз кәдімгі көл, ал түнде - ... Түнде жарқырап, көкпеңбек боп жанады.
І. Жоғарыдағы көлдер жайлы деректі ең әуелі халықаралық экологиялық ұйым жетекшісі Бақытжан Базарбектен естігем. Былқылдақты да, солярка көлді де барып көрдім, репортаж түсірдік. Ал жарқырауық көлге баруға, көруге бір қол тимей жүрді. Дұрысы, сеніңкіреген жоқпын. Себебі, экологтың өзі оны «үштөбелік» кәрістерден естігенін, шамалап көлдің қайда жатқанын ғана білерін айтып еді.  Не керек, 2015 жылдың жаз уағында, нар тәуекел деп, жанатын көлді іздеп жолға шықтық. Жаңалық таратушы болып қызмет істейтін журналистер жақсы біледі. Жаз маусымы – өліара кезең. Ел ішінде қызық немесе іліп алар жаңалық болмай, эфирге не береріңді білмей, сандалып кетесің. Тақырып дефициті бар, одан қалды әлгі түнде жанатын көл тек шілде айының 4-7 күндері ғана жарқырайды дегенді құлағымыз шалғаны бар. Межелі уақытқа үлгерейік деп, көлікке асай-мүсейімізді артып, Ақтоғай стансасына жеттік. Эколог Бақытжан бізге Владислав Сон есімді кәріс азаматының байланыс нөмерін беріп еді. Жолға шығардан бірер күн бұрын, хабарластық. Ол кісі бізді сол Ақтоғайда күтіп алып, әйгілі көлге алып баратын болды. Уәде бойынша діттеген жерде, дәл уақытында жолбасшымыз қарсы алды. Шоқалақ жолдармен далаға қарай тарттық.

               ІІ.Түнде жанады дегенді көлдің жарқырауын 3 күн, 3 түн күттік. Үштөбелік кәріс азаматы, көл жағасына жеткізгесін, шатыр тігіп, жайғастық. Жолбасшымыз ерекше айдын туралы ел ішіндегі алып-қашпа аңыздардан бастап, өзі куә болған оқиғаларды баяндап отыр. Көлдің жарқырап жануы үшін айлы аспан және самал жел керек екен. Түсінгеніміз, көл – тек жылдың бір мезгілінде ғана жарқырап тұрып жанады екен. Ол шілде мен тамыздың аралығы. Нақты мынау күн деп дөп айтуға келмейді. Кейде бірер күнге кешіксе, кейде арасында бірнеше апталық айырмашылық болады екен. Біз абыржи бастадық. Себебі іс-сапарымыз 4 күнге ғана жасалған. Егер осы уақыт ішінде әлгі құбылысты көрмесек, іс-сапарымыз күйіп кетеді. Екіншіден бір жылға сапарға шығу құқынан айырылып, айыппұл салынады. Уайым күшейе бастады. Бір тәулік күттік. Ештеме болмады. Екінші күні де, таңғаларлық еш құбылысты көрмедік. Үшінші күн... Үшінші күн дегенде, көл басына палаткасын арқалап балықшылар мотоциклдерімен келе бастады. Үміт қайта оянды. Бір қызығы, әлгі «балықшы» деп сырттай топшылап отырған кісілеріміздің біреуінің қолында қармақ жоқ. Майда-көзді тор себеттер ұстап келіпті. Бұл несі екен деп, сөзге тартсақ, тартыншақтанады. Сөйлескісі келмейді. Не де болса, түнді күттік. 3-күн дегенде қармағы жоқ балықшылар қаптап келе бастады. Дені кәрістер. Міне, дөңгеленіп ай туды. Суды шайқай төгіп, жел көтерілді. Камераны қосып қойғанбыз. 1,5 сағатта камера флешкасының  жадысы түгесілді. Екіншісін қостық. Күтіп отырмыз. Көл жағасына көзі майда торларды іліп шықты. Балық аулауға келмеген сияқты... О, Құдірет. Түнгі 2-лер шамасында толқын күшейді де, сол толқындардың жалы көкпеңбек боп жарқырай бастады.  Қалай десем екен, Аватар фильмін көріп пе едіңіз? Тура сондай әсер. Немесе көлдің астында алып мониторды біреу қосып жібергендей, ақшыл-көк түске бояла бастады. Толқындардың жалы осылай көгеріп жарқырай бастады...
 Екпіні қатты жел, әлгі көл ортасындағы жарқырауықтарды жағаға қарай жақындата бастады. Дәл осы сәтті жағалаумен жүгірсең, ізің жарқырап көгеріп жанар еді. Мынау сюжетімізде сол ертегідей сәтті таспаға басып алып ек. Не керек,  жағаға шығып кеткен жарқырауықты қолмен ұстап көрсеңіз, өте қоймалжың. Әлгі сұйықтық жарық шашып тұрады. Балықтың исіне ұқсас түсініксіз жұпары бар. Қозғалыссыз бір орнында тұрса сөніп қалады. Ал қалай алақаныңды шайқасаң, солай қоймалжың көз ауыртарлықтай жарқырайды.                   
             ІІІ. Бұл көл неге түнде жарқырайды? Су түбіне фосфор шөгіндісі жиналып қалған ба, әлде, көл жалтырауық жәндіктердің әсерінен көк түске бояла ма?! Осы сұрақты жолбасшымыз Владиславқа қойғанбыз. Оның айтуынша, шілденің түн қараңғысында жұлдыздай жарқырайтын ол – кішкентай ғана шаянның уылдырықтары екен. Ғылымда мұны люминсцентті жәндіктер дейді екен. Ал жылдың тек шілде айында жарқырауының себебі – шаян тәріздес, кальмарға келіңкірейтін жәндіктер, тек жылдың осы мезгілінде ғана уылдырық шашады. Осы сәтте, өн бойын қаптаған көзшелерден лыпылдап жарық шығарады екен. Қызығы көлді қаттырақ жарқырататын нәрсе – жәндік емес, оның уылдырықтары. Әлгі кальмар іспеттес былқылдақ, уылдырықты өте көп шашатындықтан, көлдің табанында ине шаншар бос жер қалдырмайды. Былайғы сәтте, әлгінің уылдырығы кәдімгі бақа, балықтың ұрығы секілді мөлдір, қара-қошқыл түстес. Көл тыныш тұрса, уылдырықтар да сол тыныштық күйде тұрады. Бірақ, көл саяз болғандықтан, үп еткен желдің өзі, су айдынының түбіндегі топырағына дейін қозғап жібереді де, сол топырақтың үстіне қонған уылдырықтар қозғалысқа реакция танытып, өз бойынан жарық шаша бастайды.

Жоғарыда айтқандай, көл тым таяз болғандықтан қыс уағында, түбіне дейін мұз қатады. Сондықтан жәндіктер уылдырық шашып бола сала, өледі екен. Яғни өмір жасы 1 жыл. Әлсіреп қалған жәндіктерді толқын жағаға шығарып тастайды. Осы кезде, әлгі қармағы жоқ кәрістер тормен, шелекпен жағаға келіп, шаяндарды аулауға кіріседі. Жарық шашқанымен қоймай, бұл шаянның тіл үйірерлік керемет дәмі бар. Кәрістер осы жәндікті аулау үшін, арнайы Үштөбеден осында келеді екен.

 ІҮ. Сұрақтың жауабын табу мақсатында, әлгі жәндіктің бірнешеуін алып, орман шаруашылығы және жануарлар дүниесі комитетінің ғалымдарына көрсеттік. Мамандардың зерттеуіне сенсек, бұл – тропикалық жәндікке жатады. «Аягөз маңында қайдан жүр?» деген сұрағымызға берілген жауаптың өзі қызық болды. Шаянның бұл түрін – үй жағдайында жергілікті азаматтардың бірі асыраса керек.  Бірақ  жәндік тым қомағай болып шыққан. Иесі мұндайды күтпесе керек, асырай алмайтынын біліп аквариум суымен бірге әлгіні өзен-жылғаға төге салған. Жарқылдауықтар су жолы арқылы көлге таралған болуы мүмкін, – деген болжам айтады мамандар. Ғалымдар, кей азаматтардың осындай немқұрайлығынан, аквариумындағы жәндіктерді көл-өзенге еш ойсыз төге салуынан, жергілікті экожүйеге алапат көп залал келеді, – деп отыр. Мысалы, Ертіс өзенінде қайбір жылы пиранья балықтары ұсталғанын айтты. Жарқылдауық жәндіктер де  сол мини-экологиялық терроризмнің салдары екен. Иә, әлгі көлде өзге балық атаулы мүлдем жоқ.

 
Нұрбек Бекбау. Күндіз кәдімгі көл, ал түнде....

1. Мәтінге мазмұнына сай тақырып таңдаңыз.

A) Түнгі көл

B) Аватардағы көл

C) Шаянды көл

D) Көлдің шынайы сыры

E) Түнде жанатын көлдің сыры

2. Көлдің бөліктеріне лайық аттарды табыңыз

1. Көл неге жарқырап жанады?
2. Бұл жәндік Аягөзде қайдан пайда болды?
3. Жаңалықтың жаршысы – журналист
4. Ғажайып  көлдің түнгі құпиясы

5. Үшкөлге саяхатқа барғанда...

A) 3, 4, 1, 2

B) 3, 4, 1, 5

C) 5, 4, 2, 3

D) 2, 4, 5, 3

E) 3, 4, 2, 1 

3. Саяз сөзіне қарсы мәндес сөзді көрсетіңіз.

A) таяз

B) тынық

C) терең

D) мөлдір

E) тұңғиық

4. Көмекші есімі бар қатарды анықтаңыз.

A) Аягөз маңында қайдан жүр?

B) Жануарлар дүниесі комитетіне көрсеттік.
C) Бірақ  жәндік тым қомағай болып шыққан.

D) Қозғалыссыз бір орнында тұрса сөніп қалады. 

E) Толқындардың жалы осылай көгеріп жарқырай бастады. 
5. Тек атауыш сөздерден құралған сөйлемді белгілеңіз. 

A) Бірақ  жәндік тым қомағай болып шыққан. 

B) Қозғалыссыз бір орнында тұрса сөніп қалады.

C) Көл жағасына көзі майда торларды іліп шықты.
D) Кәрістер осы жәндікті аулау үшін, арнайы Үштөбеден осында келеді екен.

E) Жарқылдауық жәндіктер де  сол мини-экологиялық терроризмнің салдары екен.

 6. Аналитикалық тәсілмен жасалған күрделі сөзді табыңыз.

A) көлдің жағасы

B) осы жәндік

C) фосфор шөгіндісі

D) ұрығы мөлдір 

E) қомағай жәндік 

7. Бейтарап сөзі бар қатарды анықтаңыз.

А) Иә, әлгі көлде өзге балық атаулы мүлдем жоқ.
В) Бірақ  жәндік тым қомағай болып шыққан.

С) Кәрістер осы жәндікті аулау үшін келеді екен.
D) Бұл көл неге түнде жарқырайды?
Е) Қозғалыссыз бір орнында тұрса сөніп қалады. 

8. 
Өлікөл
Әлемде ХХ мен ХХІ ғасырда ғылым  өте қарқынды дамып келе жатыр. Адамзат баласы ғарышқа ұшты, алыстағы ғарыш кеңістігі мен жұлдыздардың құпиясын зерттеуде. Алайда  жер жаһанда ғылым саласы  құпиясын аша алмаған тылсымға толық  жерлер аз емес. Тылсым қасиетімен қатар қауіпті жерлер де. Бар. Мысалы, әлемдегі ең қауіпті 10 өзен-көлдің тізімі жасалған. Мысалы, 1. Италия, Өлім көлі, 2. Испания Рио Тинто көлі. 3. Ресей, Қара жыра,
 

 

Қара жыра көлі, Ресей
 

 Янцзы өзені, Қытай
 

 Карачай көлі, Ресей
 

Амазонка өзені, Оңтүстік Америка
 

7.Кипящее көлі, Доминикан республикасы 8. Ганг өзені, Үндістан 9. Онондага көлі, АҚШ10. Цитарум өзені, Индонезия
 Осы тізімге мен біздің Қазақстандағы Өлікөлді қосар едім. Талдықорған маңайында орналасқан бұл кішігірім көлдің суы қысы-жазы мұздай суық болып тұрады. Қазақстандағы басқа су қоймаларынан сонысымен ерекшеленеді. Көлде балық жоқ, ешқандай су жәндіктері мекендемейді. Тіпті балдырлар да өспейді. Ғалымдардың болжауынша, көл түбінен бөлінген улы газ барлық тірі ағзаны жойып жіберетін көрінеді. Ең басты тылсым сыры – көлге түсіп шомылу: суда жүзу, су астына сүңгу мүмкін емес. Тіпті,  арнайы газ балонымен суға түскен адам да су астында бес минуттан артық тұра алмай, белгісіз себеппен тұншығады. Көлге түсіп батып бара жатқан жандарды судан шығу үшін де бірнеше адамның көмегі қажет болады. Көлдің қауіпті екеніне қарамастан, оның суына түсуге бел буатын тәуекелшіл жандар да табылыады.  Жыл сайын саяхаттап келіп адамдар көлге батып кетіп жатады. Суға түскіш тәуекелшілдердің дені – саяхатшылар, жергілікті тұрғындар бұл көлге жолай бермейді. Суға батып кеткендердің денесі су бетіне қалқып шықпай, көл түбінде тікесінен-тік тұрып қалады екен. Біздің Қазақстандағы Өлікөл – бұл табиғаттың тылсым сырының     айғағы. Жер бетінде экологиялық апат салдарынан пайда болған қауіпті су қоймаларымен қатар табиғаттың тылсым өз бойына бүккен біздің Өлікөл секілді көлдер де бар. Мысалы, тірі су ағзалары жоқ әрі қауіпті су қоймасына Камерундағы Ниос көлі де жатады. Ниос көлін «ажал құтырушы» деп те атайды. Камерун елінің солтүстік-бастысында орналасқан бұл Ниос көлі жер жаһанға «ажал құштырушы» деген атауымен кеңінен танымал болды. Ниос көлінің бұндай қорқынышты атқа ие болуының өзіндік тарихы бар. 1986 жылы көлдің айналасын мекендеген тұрғындар да, олардың мал-жаны да, жабайы жан-жануарлар да, тіпті ұсақ жәндіктерге дейін қырылып қалған. Ғалымдардың зерттеуі бойынша теңіз деңгейінен 1090 метр биіктікте орналасқан Ниос көлі бұрынғы жанартаудың орнына пайда болған. Көл түбіне жиналған улы көмірқышқыл газы маңайындағы тіршілікті тұтас жойып жіберген. Уақыт өте келе көл түбіне көмірқышқыл газы жинала береді. Сондықтан да бұл көл әлі де қауіпті көл саналады. Осындай қауіпті су қоймаларына Сицилиядағы «Өлім көлі» де жатады. Жер бетінде бұлардан басқа қауіпті көл-өзендер жеткілікті. 

Қазақ тілінен тест тапсырмалары  Оқулық: Қазақ тілі. 
Тест тапсырмаларының әзірлемешісі: әл-Фараби ат. ҚазҰУ-дың 

аға оқытушысы Наралиева Рахила Турсыновна

001. Ғылыми стильге тән ерекшеліктерді көрсет     

A) зеңгір аспан астында жыл құстары қалықтап барады

B)  ой, аспанға қарашы, құстар жылы жаққа қайтып барады

C)  көктен қыран сорғалай түсті                                                                                                     

D)  алыстан аспанмен астасқан заңғар тау мұнартады

E)  аспаннан түскендей боп, не ғып тұрсың бұ жерде?

F)  бала кезімде көктегі жұлдыздарды санаушы едім

G)  бала көңіл қиялдың көгінде шарықтаушы еді 

N)  әуе кеңістігінде әскери ұшақтар жаттығу жасауда 
Дұрыс жауабы: В, Е, F
Күрделілігі: В  
002. Мақалды толықтыр.

Әке – асқар тау,
.............
A) ана – алып тұлға

B) ана – қорған 
C) ата – қамқоршы

D) ана – кәусар бұлақ 

E) бала – жағасында 

F) бала – жайқалған гүл

G)  жанып тұрған шырақ

N)  жайқалып өскен құрақ 

Дұрыс жауабы: D, E, N

Күрделілігі: В 

003.           Ертеде екі жолаушы - қыз бен жігіт кең далада серуендеп келе жатса, алдарынан бір салт атты кездесе кетеді. Сонда әдемі жігіт пен сұлу қызға сүйсіне қараған салт атты былай депті:

Пай-пай, шіркін! Мына жігіттің астындағы  атының жорғасын-ай, қасындағы сұлу жолдасын-ай!

       Сол кезде қыз оған:

Ей,  жолаушы, бұл жігіттің анасы - менің анамның енесі. Сонда біз бір-бірімізге кім боламыз? - депті де, екі жолаушы жүріп кетіпті. Ал жолаушы қыз жауабына ойланып тұрып қалыпты.
Бос орынды толтыр.

Қыз бен жігіт: ..........;

Қыздың анасы: ............;

Жігіттің анасы: ............. 

А) ағасы мен қарындасы

В) әкесі мен қызы 

С) достарынан

D) арманнан

E ) өз ұясынан

F ) қасындағы жігіттің жары

G ) жігіттің анасы қызға әже болады

N) олар туысқандар емес
Дұрыс жауабы: B,F,G 
Күрделілігі: С
004. Отбасы – сыйластық, .... ... орта және отбасы – бала   тәрбиесінің ең ....... 




А) жарастық

В) келіспеушілік

С) орнаған

D) рақымшылық 

E ) қызық

F ) еңбек ұжымы

G ) тату ұйым

N) алғашқы ұжымы
Дұрыс жауабы: A, C, E, N  
Күрделілігі: В

005.   Мен мұғалімнің баласымын. Әкемнің туған інісі Ахметжан аға да оқытушы еді. Мен де қаршадай кезімде мұғалім болып ойнап, құрдастарыма “дәріс” беретінмін.

    Арманым оқытушы болу еді. Өйткені мұғалім – ізгілік егуші! Барлық оқытушыларды мұғалімдер күнімен құттықтап, әр шәкіртінің ақылман, еңбекдос, елжанды болып өсуін тілеймін.

                  Мұзафар Әлімбай, халық жазушысы

Сипаттаманың сәйкесін сызып байланыстыр






А) ұстаздың баласы 

В) мұғалімнің інісі

С) арманы: мұғалім болу еді

D) достарына сабақ беретін
E ) оқытушы
F ) жазушы

G ) қалауы: әрбір оқушының еңбекқор, отансүйгіш болуы

N)  тілегі: тек әр шәкірттің озат оқуы, меймандос болуы
Дұрыс жауабы: А,С,D, F ,G 

Күрделілігі: А

006.     Біздің отбасымыз үлкен. Бір шаңырақтың астында жеті жан тұрамыз: көкем,  апам, әкпелерім, ағам және мен. Үлкен әкпем мен ағам – студент, ал екі әкпем және мен мектепте оқимыз. Ата-анам жұмыс істейді. Екеуі  де – ұстаз, мектепте оқушыларға сабақ береді. Ата-әжем ауылда, кенже ұлдарымен бірге тұрады. Менің әкем – олардың тұңғыш ұлы. 

Туыстық атауларға берілген сипаттамаларды сәйкестендір.

Ағам, ата-анам, атам, әжем, тұңғыш ұлы

А)  үлкен бауырым
B)  әке-шешем
C)  әкемнің әкесі
D)  әкемнің анасы
E)  ортаншы баласы
F)  бірінші баласы
G) ағайындылар

Дұрыс жауабы: A, B, C, D, F 
Күрделілігі: А

007.   Менің атым – Нұрлан.  Біз Нұржан екеуіміз көптен бері доспыз. Екеуіміз көрші тұрамыз. Балабақшаға да бірге бардық. Қазір мектепте де бір сыныпта оқып жүрміз. Екеуміз бір жылда туылғанбыз. Екеуміздің аттарымыз да бірдей: Нұржан – Нұрлан.

Нұржан кім? Нұрланның ....
А)  досы
B)  көршісі
C)  сыныптасы 
D)  құрдасы
F) бауыры
G)  туысқаны
N)  ағайыны
Дұрыс жауабы:  A,B,C,D
Күрделілігі: С

008. Мақалды жалғастыр:   Ұлың өнегелі болсын десең …, ..... 
A)  ұлы ұлықтымен 

B)  ұлы сүйкімдімен

C)  көршіңнің ұлы жақсы болсын

D)  қызың жақсы болсын десең

E)  қызы қылықтымен 

F)  қызы сұлумен 

G)  жақсы қыздармен

N)  көрші бол 

Дұрыс жауабы: А, D, E, N

Күрделілігі: В

009. Сәйкестендір.
Әйелің                     балаң                 жаман болса         

бағың                        кетер                   жаман  болса

 қонағың                кетер        

А) Әйелің  
B)  балаң

C)  жаман болса 
D)  бағың 

E)  кетер

F) жаман болса

G)  қонағың

N)  кетер

Дұрыс жауабы: А, С, G, Е, В, F, D, N 

Әйелің жаман болса, қонағың кетер,

Балаң жаман болса, бағың кетер.

Күрделілігі: С                       

010. Алтын ... — Отан қымбат, +
Құт-................ — атаң қымбат, 

......................  — анаң қымбат, 

........... тауың  — әкең қымбат 
                     Қазыбек би.
Бос орынды толтыр
А)  сандық

B)  байлық

C)  қазына

D)  ұяң

E)  берекең 

F)  аймалайтын 

G)  сараң

N)   асқар
Дұрыс жауабы: D,E, F,N

Күрделілігі: С 
011. Ауызекі сөйлеу стилінің ерекшелігі: 

А)   күнделікті тұрмыстық қатынаста қолданылады

В)   нақты тұжырымдар мысалға келтіріледі

С)   көркем әдеби еңбектерде қолданылады

D)   іскери құжаттарға тән мәнерде сөйлейді

E)    жергілікті сөйлеу ерекшелігі тән болады

F)    сөйлеуші көңіл күйіне байланысты одағай сөздерді айтады 

G)   сөйлемдерді, сөздерді ықшамдап айтады

N)   сөйлеу тілінде дәлелдеу басым болады
   Дұрыс жауабы: А,E, F,G 
Күрделілігі: С
012. Диалогты  реттеңіз. 
А)  менің атым Рақыш
В)  сәлеметсің бе?
С)  сәлем
D)  танысайық, менің атым Сәкен. сенің атың кім?
E)  мен де
F)  танысқаныма қуаныштымын
G)  Сау бол.
N)  Сау бол. Кездескенше.
Дұрыс жауабы:  (В,С,Д,А,F,Е,G,N)

– Сәлеметсің бе?

– Сәлем.

– Танысайық, менің атым Сәкен. Сенің атың кім?

– Менің атым Рақыш.

– Танысқаныма қуаныштымын.

– Мен де.

– Сау бол.

– Сау бол. Кездескенше.
Күрделілігі: А     
013. Сыйластық туралы мақалды құрастыр:
А)   адамнан 
В)   үлкеннен
С)   сыйлағаннан 
D)   ұлағат
E)    кішіден
F)    сыйлану
G)   ілтипат

 N)  шарапат
Дұрыс жауабы: В, D, E, G (Үлкеннен - ұлағат, кішіден - ілтипат)
Күрделілігі:  В   
014.   Қаржы, экономика тақырыбына қатысты мақал-мәтелдерді топтастыр:
А)   кітап - рухани қазына
В)   тіл - халық қазынасы
С)   саудада достық жоқ
D)  қарыз күліп келіп, жылап қайтады 
E)   арзан болса, алушыдан нысап кетеді
F)   ақыл азбас, білім тозбас
G)    көп жасағаннан емес, көпті көргеннен сұра
N)    қасықтап жинағаныңды, шөміштеп төкпе 

Дұрыс жауабы: C, D, E, N 
Күрделілігі: C 
015. «Баланс» сөзінің аудармасы:
А)   тендік
В)   қаржы
С)   бағам
D)   ақша
E)    теңгерім
F)    табыс

G)  пайда
N)  шығын
Дұрыс жауабы: E

Күрделілігі:  А

  016 . Ғылыми стильдің ерекшеліктері
A)  термин сөздер
B)  көркем айшықты сөздер
C)  қолдану аясы шектеулі
D)  тұрақты сөз тіркестері
E)  кәсіби сөздер
F)  синонимдер
G)  ауыспалы мағыналы сөз
N)  нақты зерттеулік тұжырымдар
Дұрыс жауабы: A,С, N 
Күрделілігі: С                       
017 . 
   Әйгерімге анасы базардан азық түлік сатып ал деп бес мың теңге берді. Егер ақша артылып қалса, қалғанын жаратпай үйге әкел, деді. 

Ол үш мың теңгеге қажетті азық түлік сатып алды. Қалған екі мың теңгенің біразына өте қажет болмаса да, өзіне ұнаған майда-шүйде заттарды сатып алды. Жолақыға жүз алпыс теңге жұмсады. Үйге тек үш жүз елу теңгені ғана әкелді.

 Әйгерім өз қажетіне жұмсаған ақша қанша және оның бұл әрекетін қалай деуге болады? 

A)  бір мың төрт жүз тоқсан теңге 
B)  бір мың төрт жүз теңге
C)  ысырап 
D)  қажетті шығын
E)  пайдалы шығын
F)  төлемақы
G)  бір мың бес жүз он теңге
N)  орынсыз шығын
Дұрыс жауабы: A,С, N 
Күрделілігі: С                       
   Күрделілігі: С     
   018 . Бір пәтерде бес адам тұрады. ҚТҚ шығару/вывоз ТБО төлемінің түбіртектегі төлеймін бөліміне сәйкесін тауып жаз:
	
	Мерзімі
	соңғы 
	тариф
	арт.төл. /қарыз
	төлемге
	төлеймін

	1
	тамыз
	
	341,39 тг/ад
	
	1956,95
	

	2
	қыркүйек
	
	341,39 тг/ад
	
	1706,95
	

	3
	қазан
	
	341,39 тг/ад
	250 тг
	1456,95
	


A)  тамыз: 1956,95 теңге 
B)  қыркүйек: 1456,95
C)  қазан: 1706,95
D)  тамыз: 1456,95
E)  тамыз: 1706,95
F)  қыркүйек: 1956,95
G)  қыркүйек: 1456,95 
N)  қазан: 1956,95
Дұрыс жауабы: В, Е, N

Күрделілігі: С  
019 . Мәдина жоғарғы сыныптың оқушысы. Мектепке қоғамдық көлікпен қатынайды. Оқушылардың жолақысы 40 теңге. Сабақтың арасында, үлкен үзіліс кезінде, асханаға барып тамақтанады. Негізінен жеңіл желпі тамақтанады:  70 теңгеге кофе, 150 теңгеге самса және 200 теңгеге салат  сатып алады. Мәдина ... ... 500 теңге жұмсайды.
A)  дүкенге

B)  күнделікті
C)  қалта
D)  асханаға
E)  шығынына
F)  жолақысына
G)  қосымша шығынға
N)  самса, кофе сатып алуға 
Дұрыс жауабы: В,С,Е
Күрделілігі: В    
020. Ол спорттық мәнерде киінгенді ұнатады. Бірақ мектепке әрдайым форма киіп келеді. Ал  маған спорттық мәнерде киінгеннен гөрі ... үлгіде киінген ұнайды. Нұржандар үш ағайынды. Нұржан – отбасының кенже ұлы. Сонда да шалдуар емес, мейірімді бала. Мен досымның әділдігі мен еңбекқорлығын ұнатамын.  
Сәйкесін тауып, сызбамен қосып көрсет

     Нұржан киінеді                                                           Мен киінемін



 Дұрыс жауабы:   Нұржан киінеді: спорттық мәнерде – спорттық костюм, трико, кроссовка,  

Мен киінемін: классикалық үлгіде, ақ жейде, қырлы шалбар, қара туфли                                     

    Күрделілігі: В  
021. «Бір киер» сөз тіркесінің мағынасын анықта

A)  ескі киім
B)  жаңа киім
C)  сәнді киім
D)  спорттық киім
E)  әртүрлі костюмдер
F)  қонаққа киетін кіим
G)  қолайлы киім
N)  салтанатты жиынға киетін киім;  

Дұрыс жауабы: С, F,N
Күрделілігі: В    
022. Кедей отбасылары үшін көмек сұрап жүрген қайырымды екі жан бір күні бір байдың үйіне келді. Әлгі бай ескі деп күректі тастай салғаны үшін жұмыскер малайына кейіп тұр екен. Мұны көрген соң біреуі қайтайық, деді. Ал екіншісі келген соң сұрай салайық деді де, байға шаруасын айтты. Сонда бай олар сұраған қаржыдан бес есе артық берді және  мұқтаж жандардың үйіне азық түлік жеткізіп беретінін айтты. Сараң деп ойлаған байдың жомарттығына олар таң қалды. Бетіне таңдана қарап тұрған бұларға қарап, бай үнемшілдік сараңдық емес, деді. 

Мәтіннің мазмұнына сай қанатты сөздерді көрсет 

A)  аларманға алтау аз, берерменге бесеу көп
B)  өзі жемей мал жиып сараң болар, содан күні қараң болар 
C)  сараңның өзі тойса да, көзі тоймайды
D)  қайырсыз адам жеміссіз ағаш, ал  жомарт жан мәуелі ағаш
E)  теңге тиыннан құралады
F)  дүниеқорлық дауасыз дертпен тең
G)  алтын көрсе періште жолдан таяды

N)  қанағат қарын тойғызар, қанағатсыздық жалғыз атын сойдырар
Дұрыс жауабы: D,Е. N 
Күрделілігі: В                 
023.   Айнұрдың отбасы Людмиланы жылы шыраймен қарсы алды.  Қонақ бөлмеге кіргізді. Қонақ бөлмелері кең әрі әсем жиналған екен. Және дастарқан да жайнап тұр.  Қонаққа арнап қазақша ет асып қойыпты. Дастарқанға етпен бірге әртүрлі салаттар мен тұздықтар қойылды. Үй иелері Людмилаға жілік ұсынды. Тағам өте дәмді екен. Айнұрдың анасы қазақша ет асу  мен табақ тарту дәстүрімен таныстырды. Тамақтан соң Людмила альбом көрді. Үй иелерімен әңгімелесті. Содан кейін дастарқан қайта жасалды. Шай ішілді. Қазақы шай дастарқаны орыстың шайынан басқаша дайындалады екен. Дастарқанға шығыс халқының тәтті тағамдары қойылды. Людмилаға Айнұрлардың отбасы өте ұнады. Қазақы дастарқан да өте ұнады. 

Табақ тарту дәстүрі дегеніміз ....

А) сыйлы қонақтарға

В) қазақша ет асу

С) жасына қарай

D) сыйлық беру

E ) табаққа тағам салып беру

F ) тәтті тағамдарды ұсыну

G ) кәделі мүшелерді ұсыну

N)  қонақ күту дәстүрі

Дұрыс жауап: А,С, G
Күрделілігі: С

024. Психолог мамандар, адамның сырт келбеті ішкі дүниесінен де хабар беріп тұрады, дейді. Киіміңе .., ......... деген халықтың дана сөзін ұмытпаған дұрыс. 

Халықтың дана сөзін толықтыр.
А) орай

В) қарай

С) қарсы алып
D) бағалайды 

E ) ақылыңа қарай
F ) жеткізіп салады

G) сыртына қарай

N) шығарып салады
Дұрыс жауап: В,С, Е, N 
Күрделілігі: С

025. Визит карточкасын өз еліңіздің мемлекеттік тілімен қатар, халықаралық қатынаста әмбебап тілдік құрал болып табылатын ағылшын тілінде ресімдегеніңіз жөн. Қос тілде ресімделген визит карточкасы іскери қатынаста сіздің мүмкіндігіңізді  кеңейте түседі. Азия елдерінде оны сізге әдепке сай иесі қос қолдап ұсынады, ал Батыста бұл жайтқа қатысты қалыптасқан тәртіп жоқ. Келіссөз жүргізу барысында, іскери кездесулерде визит карточкаларын олардың иелерінің аты-жөнін, лауазымын шатастырмас үшін алдыңызға қойып отырсаңыз да болады. Әдетте қалыптасқан қарым қатынасқа сәйкес визит карточкасымен алмасу барысында лауазымы төмен тұлға бірінші болып ұсынады, ал  шені бірдей адамдар арасында жасы кішісі алдымен ұсынады.

Мәтінге мазмұнына орай тақырып таңда.

А) Ресми стиль

В) Ресми кездесудің атрибуты 

С) Іскери этикеттің  ережелері
D) Ресми құжат талаптары

E ) Визит карточкасы әмбебап - тілдік құрал

F ) Ресми-іскери келіссөздің басты талабы
G) Ресми кездесулерге  қажетсіз мәнер

N) Функциональдық стильдің атрибуты
Дұрыс жауап: В, С, Е 
Күрделілігі: С

Мәтін

          Мәтін дегеніміз – бір автордың жазба жұмысы, шығармасы немесе шығарманың үзіндісі. Мәтін өзара мағыналық байланыста болатын кемінде екі сөйлемнен немесе одан көп сөйлемдерден құралады. Сөйлемдер тілімізге тән заңдылыққа бағынып, белгілі бір жүйемен, ретпен жазылады. Қажетті бір тұтас оқиғаны қамтиды, ой-пікірді қорытады, аяқтайды.                                                  

          Мәтіннің мазмұнына сәйкес тақырыбы болады.

         Мәтін әр түрлі мазмұнға құрылады. Мәтінде сан алуан оқиғалар баяндалады, жаңалықтар хабарланады, құбылыстар мен үдерістер суреттеледі.

          Кейде автор мәтінде баяндалып отырған оқиғаны толықтырып, ой-пікірді  айқындай түсу мақсатымен негізгі ойдан ауытқып, шегініс жасайды, жаңа мәліметтерді баяндайды. Қосымша ой-пікір қосады, басқа оқиғаны суреттейді. 

         Әрбір бүтін (жаңа) ой-пікір, оқиға жаңа жолдан жазылады. Мәтіннің бұндай бөлігі абзац деп аталады.  

                       Мәтінмен жұмыс

1.Мәтіннің тақырыбына көңіл аударыңыз. (Осы тақырыпқа байланысты қандай ақпараттар мен өзекті мәселелерді білесіз бе?)

2. Мәтінді мәнерлеп бірнеше рет оқыңыз. Мәтіндегі таныс сөздерді бір бағанға, бейтаныс сөздерді екінші бағанға жазыңыз. Жазылған сөздерді мәтіннің көлемімен салыстырыңыз. Мәтінді қанша пайызға түсінгеніңізді анықтаңыз. 

3. Мәтінге тезис немесе жоспар жасаңыз.

4. Мәтін бойынша сөздік түзіңіз. Мәтінді толық аударыңыз. 

5. Мәтінді конспектілеңіз. Енді тезис (жоспар) пен конспектіні салыстырыңыз.

6. Мәтіннің бөліктеріне (абзацтарына) көңіл аударыңыз. Әр бөлікке ат қойыңыз. 

7. Есте сақтауға қиындық тудыратын сөздердің синонимдік қатарын жасаңыз.

     8. Тірек  сөздерді теріп жазыңыз. Тірек сөздерге немесе тезиске  сүйене отырып, мәтіннің мазмұнын баяндаңыз.


9. Тезис, жоспар және конспекті сөздерінің мәні мен айырмашылықтарына көңіл аударыңыз.

10. Мәтіндегі маңызды ақпаратты анықтаңыз.

Менің Отаным – Қазақстан
          Менің Отаным  Азияның төріне орналасқан. Жері кең байтақ. Халқымның мінезі де жері секілді кеңпейіл, қонақжай. Қазақстан – табиғи ресурстарға да бай мемлекет. Елімнің болашағы зор. 

        Отан! Бұл сөз маған өте ыстық. Отан! Мағынасы терең, асыл сөз. Адамның Отаны біреу-ақ. Отансыз адам – тұлдыр жетім. Отан десем, көз алдыма кең жазық дала, тәкаппар таулар, көгілдір көлдер, мөлдір бұлақтар елестейді. Көліктері ағылған, адамдары ары-бері сабылған қалалар, адамдары таң атысымен еңбекке араласатын ауылдар еске түседі. Осы елді мекендерде 130-дай ұлт өкілдері тату-тәтті өмір сүріп жатыр. Әр ұлттың өз салты, дәстүрі, мәдениеті бар. 

       Егіні жайқалған кең алқапты  әсем ән кезіп барады. Әртүрлі тілде айтылған, айтыла беретін сұлу жыр кең даламды  шарлап жүр. Отанымды татулық пен ынтымақтын, ырыс пен берекенің ән мен жыры шарлап жүр. Кең даламның төсін шарлай бер, заңғар аспан астында шарықтай бер, әсем ән мен бейбітшілік жыры!
        Қазақстанда 14  облыс бар. Қазақстанның климаты  қоңыржай. Біздің Алматы облысы  Жетісу  өңірінде орналасқан. Облыс орталығы -  Талдықорған қаласы. Алматы қаласы Іле  Алатауының   бөктеріне орналасқан. Алматы – әсем  қала. Алматыда әлемдегі ең биік  Медеу мұзайдыны бар. Алматыда  биік  ғимараттар көп.  Біздің университет қалашығы әл-Фараби даңғылы мен  Тимирязев көшесінің  аралығына орналасқан. Әл-Фараби шығыс халқының  ұлы  перзенті. Тимирязев – жаратылыстану ғылымы   саласына көп еңбек сіңірген көрнекті  ғалым.

        Астана қаласы Есіл өзенінің бойына орналасқан. Елордамыз Есіл бойына  ХХ ғасырдың аяғында ауыстырылды. «Астананың» қала күніне арналған мерекелік нөмірінде «Астана мен Алматының ара қашықтығы 1260 км» және «Бартал-12» деген екі негізгі тақырыппен жоба жарияланды. Бартал көне түркі тілінде «салтанатты, әдемі көш» деген ұғымды білдірген. 

        Биылғы жылы «Атамұра» баспасында қазақтың ұлттық дүниетанымын, салт-санасын, этностық дәстүрін, халқымыздың әдеп-ғұрпын, мәдениетін  өскелең ұрпаққа таныстырып, насихаттайтын энциклопедиялық  жинақ жарық көрді. Жинақтың авторы – белгілі қазақ қаламгері, мәдениеттанушы, этнограф               Сейіт Кенжеахметұлы.

1. Ақпаратты толықтырыңыз.
Қазақстан Республикасы ... орналасқан.

А) Оңтүстік Азияда

В)  Орталықта

С) Азияның ортасында

D) Азияның төрінде

Е)  Еуразияның ортасында

2. Сөйлемді толықтырыңыз.

Қазақ даласын әсем ән мен ... шарлап жүр.

А) әнұран

В) бақыт жыры

С) қазақтың халық әні

D) тамаша ән мен жыр

     Е) бейбітшілік жыры
3. Дұрыс мәліметті табыңыз.

Елордамыз Астана қаласы болып жарияланды:

А) 1993

В) 1998

С) 1997

D) 1996

     Е)  1995 

4. Дұрыс жауапты таңдаңыз.

Астана күні –      ....

А) 6 маусым

В) 1  мамыр

С) 6 шілде

D) 16 шілде

     Е) 10 қазан

5. «Бартал» сөзінің көне түркі тіліндегі мән-мағынасын анықтаңыз.

А) әсем көше

В) керемет көше

С) сәнді көш

D) тамаша той

     Е)  салтанатты көрініс
келіспеушілік





орнаған





жарастық





рақымшылық








қызық








тату ұйым





алғашқы ұжымы





еңбек ұжымы











арманы: мұғалім болу


         еді





ұстаздың баласы





   мұғалімнің інісі





      Мұзафар Әлімбай





оқытушы





достарына сабақ беретін





қалауы: әрбір оқушының еңбекқор, отансүйгіш болуы





жазушы





тілегі: тек әр шәкірттің озат оқуы, меймандос болуы





спорттық костюм





Ақ жейде





спорттық мәнерде





Классика


лық үлгіде 





қара туфли





трико 





кроссовка





қырлы шалбар








